
Annotatsiya. Maqolada buzg‘unchi g‘oyalarning mazmun-mohiyati, ularning ijtimoiy-siyosiy sohalarda namoyon
bo‘lish xususiyatlari tahlil gilingan. Shuningdek, ijtimoiy tuzilmalarni yo‘q qilishga qaratilgan buzg‘unchi
g‘oyalarning ijtimoiy oqibatlari, siyosiy muhitni izdan chigarish, legitim hokimiyatga salbiy ta’sir o‘tkazish yoki uni
ag'darish, g‘ayriinsoniy siyosiy inqiloblar, axloqiy me’yorlarning buzilishi va axlogsizlikning buzg‘unchi mohiyati
o‘rganilgan.

Kalit so‘zlar: buzg‘unchi g‘oyalar, ijtimoiy-siyosiy tizimlar, jamiyat, davlat, ijtimoiy taraqqiyot, ijtimoiy muhit,
ijtimoiy barqarorlik, siyosiy beqarorlik. inqiroz.

Kirish. Buzg'unchi g‘oyalar ijtimoiy, madaniy, siyosiy va axloqiy tizimlarga katta zarar
yetkazadi. Bu 0z navbatida jamiyatning tarkibiy qismlari muvozanatiga, uning barqarorligiga
ham salbiy ta’sir ko‘rsatadi. “Taraqqiyotning hozirgi davrida turli xil eski va yangi
mafkuralarning o‘zaro kurashi har qachongidan ham ko‘ra shiddatli tus olmoqda. Rang-barang,
ba’zan bir-biriga mutlaqo zid dunyoqarashlar, siyosiy, milliy, diniy ogimlar, mazhab va sektalar
o‘rtasidagi fikr talashuvlari goho bahs munozara doirasidan chiqib to‘qnashuvlar, ommaviy
girg'inlarga sabab bo‘lmoqda, odamlar boshiga behisob qayg‘u-kulfatlar solmoqda”[1.38-39].
Buzg‘unchi g‘oya va buzgunchi faoliyatning ijtimoiy-madaniy muammolari jamiyatda ijtimoiy
birlikning buzilishi, kuchli madaniy inqiroz, madaniy globalizatsiya va madaniy parchalanish,
axloqiy qadriyatlarning yemirilishi va shu kabi bir gancha muammolarni gamrab oladi.

Ma’lumki, buzg‘unchi g‘oyalar va uning natijasidagi faoliyat ijtimoiy tuzilmalarni
zaiflashtirib, madaniy merosga tahdid soladi va umumiy gadriyatlarni yo‘q qiladi. Bu o‘rinda
muhim muammolardan biri ijtimoiy birlikning buzilishi bo‘lib, buzg‘unchi g‘oyalar jamiyatda
qarama-qarshiliklarni kuchaytirib, odamlar o‘rtasidagi o‘zaro ishonch va birdamlikni yo‘q
qiladi, pirovardida vujudga kelgan adovat, ig'vo va jamiyatning parchalanishiga olib keladi.
“Inson ongi va qalbi uchun kurash yangi sifatiy xususiyat kasb etgan bir davrda, e’tiqod
umumiyligiga asoslanish, etnik birlikka urg‘u berish hamda yagona ijtimoiy-iqtisodiy va siyosiy
makonda yashash natijasida yuzaga kelgan bog‘liglikni ro‘kach qilish asosda yakka mafkuralar
hukmronligini ta’'minlash orqali jahon maydonlarini mafkuraviy jihatdan bo‘lib olishga
urinishlar kuzatilmoqda”[2.38-39].

Adabiyotlar tahlili. Buzgunchi g'‘oyalarning tarixi, mohiyati va evolyutsiyasi juda katta
tarixiy davrlarni bosib o‘tgan va turli fan soha vakillari. aynigsa faylasuflar tomonidan keng
o‘rganilgan mavzulardan biri hisoblanadi. Masalan, G‘arb falsafasida buzg‘unchi g‘oyalar
muammosi jamiyat, hokimiyat va axloq munosabatlari doirasida keng tahlil qilingan. Platon
o‘zining “Davlat” asarida jamiyat barqarorligiga tahdid soluvchi noto‘g'ri g‘oyalarni adolatli
davlat tuzumi orqali bartaraf etish mumkinligini ta’kidlaydi. Aristotel “Siyosat” asarida
ekstremal qarashlar davlat inqiroziga olib kelishini ilmiy asoslaydi. T. Gobbs “Leviafan” asarida
mafkuraviy tartibsizlik va radikal g'oyalar ijtimoiy kelishuv buzilishiga sabab bo‘lishini
ko‘rsatadi. ]. Lokk inson huquqlarini inkor etuvchi g‘oyalarni axloqiy buzuqlik manbai sifatida
baholaydi. I. Kant esa “Amaliy aql tanqidi” asarida axloq me’yorlariga zid g‘oyalar jamiyat
ma’naviy tanazzuliga olib kelishini asoslab beradi.

Sharq falsafasida buzg‘unchi g‘oyalar asosan ma’naviyat, tarbiya va jamiyat uyg‘unligi
nuqtai nazaridan tahlil etilgan. Konfutsiy o'z ta’limotida jamiyatdagi beqarorlik sababini
axloqiy qadriyatlarning yo‘qolishi bilan bog‘laydi. Abu Nasr Forobiy “Fozil odamlar shahri”
asarida yot va buzg‘unchi g‘oyalar nomukammal jamiyatni shakllantirishini ta’kidlaydi. Ibn Sino
inson nafsiga tayangan g'oyalarni axloqiy inqiroz manbai deb hisoblaydi. Al-G‘azzoliy esa
radikal fikrlarni ilmsizlik va ma’naviy zaiflik natijasi sifatida talqin qiladi. Ibn Xaldun
“Mugaddima” asarida esa buzgunchi g‘oyalarni ijtimoiy inqiroz va davlat parokandaligining
asosiy omillaridan biri sifatida ko‘rsatadi.

O‘zbek falsafiy merosida ham buzg‘unchi g‘oyalarga qarshi ma'rifiy va axloqiy
yondashuv ustuvor hisoblanadi. Alisher Navoiy o'z asarlarida jaholat va yovuz g'oyalarni inson
kamolotiga to‘siq sifatida talqin qiladi. Abdurauf Fitrat milliy tafakkurni yo‘q qilishga qaratilgan
g‘oyalarni jamiyat taraqqiyotiga jiddiy xavf deb baholaydi. Islom Karimov asarlarida
ekstremizm va terrorizm g‘oyalari ijtimoiy-siyosiy barqarorlikka tahdid ekani chuqur tahlil
qilingan. Ko‘plab mutaxassislarimiz buzg‘unchi g‘oyalarga qarshi kurashda ma’'naviy tarbiyani
kuchaytirish orqali immunitet shakllantirish g‘oyasini ilgari suradi. Ushbu faylasuflar merosi
buzg‘unchi g‘oyalarning oldini olishda milliy va ma’naviy yondashuv muhim ekanini ko‘rsatadi.

Metodologiya. Mazkur maqolada falsafiy-tahliliy metod orqali buzg‘unchi g‘oyalarning
mohiyati, shakllanish manbalari hamda ularning ijtimoiy-siyosiy va axloqiy oqibatlari tizimli
ravishda tahlil qilindi. Shuningdek, dialektik yondashuv qo‘llanilib, g‘oyalarning jamiyat
taraqqiyoti bilan o‘zaro bog'ligligi, ijtimoiy qarama-qarshiliklar ta’sirida paydo bo‘lishi va
rivojlanish qonuniyatlari o‘rganildi. Bu usul buzg‘unchi g‘oyalarni statik emas, balki dinamik
jarayon sifatida tadqiq etish imkonini berdi.

Tadgiqot jarayonida tarixiy-qiyosiy metoddan ham foydalanilib, ushbu metod orqali
turli davrlar va madaniy muhitlarda shakllangan buzg‘unchi g‘oyalar taqqoslanib, ularning
o‘xshash va farqli jihatlari aniqlandi. Shuningdek, g‘arb va sharq falsafasi hamda milliy falsafiy
tafakkur doirasida buzg‘unchi g‘oyalarga berilgan baho giyosiy tahlil qilindi. Bu yondashuv
mavzuning umuminsoniy va milliy xususiyatlarini ochib berishga xizmat qildi.

Shu bilan birga, maqolada ijtimoiy-falsafiy va aksiologik metodlar qo‘llanildi. Ijtimoiy-
falsafiy tahlil buzgunchi g'oyalarning jamiyat barqarorligi, siyosiy tizim va ijtimoiy
munosabatlarga ta’sirini o‘rganishga yo‘naltirildi. Aksiologik yondashuv esa ushbu
g'oyalarning axloqiy qadriyatlarga munosabati, inson ongi va ma’naviyatiga ta’sirini baholash
imkonini berdi. Ushbu metodologik yondashuvlar majmui tadqiqot natijalarining ilmiy asosli
va xolis bo‘lishini ta’'minladi.

Muhokama va tahlillar. [jtimoiy birlikning buzilishi jamiyatning asosiy tuzilmalari,
insoniy munosabatlar va ijtimoiy me’yorlar o‘rtasidagi uygunlikning yo‘qolishi natijasida
yuzaga keladigan muammodir. Ijtimoiy birlikning buzilishiga sabab bo‘luvchi asosiy
muammolarning falsafiy tahlili uning shaxs, jamiyat bilan bilan o‘zaro alogadorlikda
o‘rganishni taqozo qiladi.

Bizning fikrimizcha, ijtimoiy birlikning buzilishida inson tabiati va shaxsning
mustagqilligi bilan bog‘lig muammolar muhim o‘rin tutadi. Falsafiy nuqtai nazardan, insonlar
tabiatan individualist bo‘lib, oz shaxsiy manfaatlarini jamiyat manfaatlaridan yuqori
qo‘yadilar. Bu individualizm jamiyatning yakdillikka erishishiga to‘sqinlik qiladi. Ijtimoiy
birlikning buzilishi falsafiy muammolardan kelib chiqib, inson tabiati, axloq, mafkura, iqtisodiy
tengsizlik va madaniy tanazzul bilan bog'lig. Insoniy qadriyatlar va axloqiy tamoyillar, iqtisodiy
adolat, siyosiy barqarorlik va madaniy birlikni zaiflashtirish orqali ijtimoiy birlikka putur
yetadi. Bu muammolarni hal qilish uchun jamiyatdagi hamjihatlik, ma’naviy qadriyatlar va
umumiy maqsadlar muhim ahamiyatga ega.

Buzg'unchi g'oyalar va buzgunchi faoliyatning siyosiy ogqibatlari ham jiddiy
muammolarga olib keladi. Ular davlat tuzilmalari, siyosiy barqarorlik va xavfsizlikka jiddiy
tahdid soladi. Bu muammolar sirasiga siyosiy inqiroz, terrorizm va ekstremizm, siyosiy
instrumentalizatsiya, siyosiy inqiloblar va shu kabi buzg‘unchi harakatlarni kiritish mumkin.

Davlat va jamiyat hayotidagi radikal mafkuralar va buzgunchi faoliyatlar siyosiy
barqarorlikni buzadi, davlatni parchalanish yoki diktatura o‘rnatishga majbur giladi. Bunday
harakatlar ortidan siyosiy inqiloblar, fugarolik urushlari yoki hokimiyat vakuumlari kelib
chigishi mumkin. Buzg‘unchi g'oyalar terroristik harakatlarga asos bo‘ladi, ekstremistik
guruhlarning shakllanishiga xizmat qiladi. Terrorizm jamiyatning tinch va osuda hayotiga,
davlat xavfsizligiga katta tahdid soladi. Ba’zan buzgunchi g'oyalar va harakatlar siyosiy
kurashlarda instrument sifatida qo‘llanilishi mumkin. Hokimiyatga erishish uchun radikal
g‘oyalardan foydalanish yoki muxolifatni zaiflashtirish magsadida ijtimoiy va siyosiy tizimlar
buzilishi ehtimoli mavjud[3.299].

Buzg‘unchi g'oyalar siyosiy muhitni o‘zgartirish, hokimiyatga ta’sir o‘tkazish yoki uni
ag'darish maqgsadida qo‘llaniladi. Bu jarayonlar jamiyatni parchalashi, ziddiyatlar keltirib
chigarishi va siyosiy inqirozlarga sabab bo‘lishi mumkin. Falsafada hokimiyat va mafkura
tushunchalari markaziy o‘rinlardan birida turadi. Buzgunchi g‘oyalar aksariyat hollarda
mavjud hokimiyatni tanqid qiladi yoki uning o‘rnini egallashga urinadi. Siyosiy tuzilmalarga
qarshi harakatlar o‘z magsadlariga erishish uchun radikal mafkuralardan foydalanadi. Siyosiy

tuzilmalar ko‘pincha hokimiyatdagi gegemon mafkurani himoya qiladi. Buzg‘unchi g‘oyalar esa
bu mafkurani inkor etib, muqobil siyosiy nazariya va tamoyillarni taklif giladi. Bu kurash
hokimiyatning qayta taqsimlanishiga yoki uning inqiroziga olib kelishi mumkin[4.114].

Siyosiy inqiloblar aksariyat hollarda radikal g‘oyalarga asoslanadi. Buzg‘unchi
harakatlar inqilob orqali mavjud hokimiyatni ag'darishga harakat qiladi. Falsafiy nuqtai
nazardan inqiloblar bir tomondan ijtimoiy o‘zgarishlarning zarur qismi sifatida qaralsa, boshqa
tomondan ular jamiyatda zo‘ravonlik va beqarorlikka olib keladi. Falsafiy tahlilda davlat va
jamiyat o‘rtasidagi munosabatlar buzg‘unchi g‘oyalar ta’sirida jiddiy o‘zgarishlarga uchraydi.
Davlat hokimiyatining legitimligi va jamiyat bilan munosabatlar buzg‘unchi g‘oyalar tufayli
qayta ko'rib chiqilishi mumkin.

Buzg‘unchi g'oyalar mavjud davlat tuzilmalari va ularning legitimligini shubha ostiga
qo‘yadi. Ular davlatning fuqarolar manfaatlariga xizmat qgilmayotganini iddao qilib, yangi
siyosiy tuzilmalarni taklif etadi. Bu jarayon davlatning hokimiyat vakolatlariga ta’sir ko‘rsatib,
jamiyatdagi siyosiy inqirozlarni kuchaytirishi mumkin. Ba’zi buzgunchi g‘oyalar davlat
tuzilmalarini umuman inkor etadi, anarxizmga asoslangan siyosiy nazariyalarni targ'ib qiladi.
Anarxistik g‘oyalar fuqarolar o‘rtasida hokimiyatga garshi harakatlar va davlatsiz jamiyat
konsepsiyalarini ilgari suradi. Bu esa jamiyatda siyosiy parchalanishga va qonunsizlikka olib
kelishi mumkin.

Buzg‘unchi g‘oyalar demokratik jarayonlarga ham, avtoritar tuzilmalarga ham jiddiy
ta’sir ko‘rsatadi. Ular siyosiy tizimlarning barqarorligi va qonuniyligini shubha ostiga qo‘yadi.
Demokratik tizimlar buzg‘unchi g‘oyalar ta’sirida zaiflashadi, demokratik muhitda erkin fikr va
qarashlar mavjud bo‘lgani sababli, radikal g‘oyalar ham tez tarqalishi mumkin[5.214]. Bu,
ayniqsa, saylov jarayonlari yoki siyosiy faoliyatlarda ko‘rinib, radikal partiyalar va
guruhlarning kuchayishiga olib keladi. Buzg‘unchi g'oyalar avtoritar tuzumlarga qarshi
harakatlar orqali ham namoyon bo‘lishi mumkin. Falsafiy nuqtai nazardan, bunday g‘oyalar
inson erkinligi va haq-huquqlarini himoya qilish uchun vosita sifatida qaralishi mumkin, lekin
ular ko‘pincha zo‘ravonlikka asoslangan bo‘ladi va siyosiy inqirozlarga sabab bo‘ladi.

Terrorizm va ekstremizm radikal buzgunchi g‘oyalar asosida siyosiy vosita sifatida
ishlatiladi. Ular zo‘ravonlik va qo‘rquv orqali oz siyosiy maqsadlariga erishishga urinadi.
Terroristik va ekstremistik harakatlar davlatga va jamiyatga nisbatan radikal qarshilik
ko‘rsatadi. Falsafiy tahlilda bu harakatlar ijtimoiy adolat yoki mafkuraviy maqgsadlar uchun
kurash sifatida qaralishi mumkin, ammo ular ko‘pincha siyosiy beqarorlik va inson
huqugqlarining buzilishiga olib keladi[6.114]. Falsafiy nuqtai nazardan, terrorizm va radikal
buzg‘unchi harakatlar legitim magsadlarga erishish vositasi sifatida bahsga sabab bo‘ladi. Ba’zi
nazariyalarda bu harakatlar zulmga qarshi kurash sifatida ko'rilsa, boshqalar ularni yomonlik
va inson erkinliklariga tahdid sifatida inkor qiladi.

[jtimoiy qo‘zg‘olonlar va inqiloblar ko‘pincha buzg‘unchi g‘oyalar ta’sirida yuzaga keladi.
Siyosiy falsafada bu jarayonlar ijtimoiy adolat, hokimiyat tagsimoti va inson huquqlari
masalalaridagi ziddiyatlar asosida qaraladi. Buzg‘unchi g'oyalar ko‘pincha ijtimoiy adolatni
tiklash, erkinlik va tenglikni ta’'minlash bahonasida tarqaladi. Ammo, bunday harakatlar ba’zan
yangi zulm va siyosiy bosimlarga olib kelishi mumkin, bu esa inson huquglari bilan bog‘liq
muammolarni yanada kuchaytiradi. Turli siyosiy ideologiyalar o‘rtasidagi kurashlarda
buzg‘unchi g‘oyalar jamiyatdagi ijtimoiy va siyosiy bo‘linishni chuqurlashtiradi. Falsafiy
tahlilda bu jarayonlar ijtimoiy tanazzul va parchalanishga olib kelishi mumkin.

Buzg‘unchi g‘oyalarning inson va jamiyat hayotida keng tarqalishi keng ko‘lamli axloqiy
muammolarni keltirib chigqaradi. Bu muammolar qatorida axloqiy deklinatsiya,
individualizmning kuchayishi, inson gadr-qimmatining pasayishi, axloqiy relyativizm va
universal qadriyatlar muammosi, mas’uliyatsizlik, egoizm kabi axloqiy muammolarni ajratib
ko‘rsatish mumkin. Buzg‘unchi g‘oyalar va faoliyat axloqqa, insonning ma’naviy qadriyatlari va
jamiyatdagi axloqiy normalarga jiddiy zarar yetkazadi. Buning natijasida eng ayanchli
oqibatlarga olib keluvchi axloqiy deklinatsiya holati sodir bo‘ladi. Buzg‘unchi g‘oyalar inson
axlogini buzadi, uning ma’naviy asoslarini zaiflashtiradi. Bu yomonlik, zo‘ravonlik va
gonunsizlikni normallashtiradi[7.215].

Axloqiy relyativizm — har bir inson yoki jamiyatning oz axloqiy me’yorlari va
qadriyatlari bo‘lishi mumkinligini tasdiglovchi qarashdir. Falsafiy nuqtai nazardan, “axloqiy
relyativizm axlogning umumiy prinsiplari yo‘qligini yoki ularning subyektivligiga ishonishni
keltirib chigaradi. Bu axloqiy inqirozga va ma’naviy qadriyatlarning zaiflashuviga sabab
bo‘ladi”[8.62]. Axloq subyektivlashganda, har bir shaxs 0z shaxsiy manfaatlari va xohishlariga
mos keladigan qoidalarni yaratadi. Bu jamiyatda umumiy axloqiy me’yorlarning yo‘qolishiga
olib kelib, axloqiy inqirozni kuchaytiradi. Shuningdek, axloqiy relyativizm insonlar o‘rtasidagi
munosabatlarda axloqiy barqarorlikni yo‘qotadi. Har bir shaxs o‘z axlogini himoya qilar ekan,
jamiyatda birdamlik va umumiy axlogqa rioya qilish pasayadi.

Ma'lumki, buzgunchi g'oyalar jamiyatning umumiy manfaatlaridan ko‘ra shaxsiy
manfaatlarni yuqori qo‘yadi. Bu individualizm va egoizmning kuchayishiga, jamiyatdagi
ijtimoiy munosabatlarning buzilishiga olib keladi. Bu kabi g‘oyalar insonning shaxs sifatidagi
qadr-gimmatini ham pasaytiradi, uni faqat siyosiy yoki mafkuraviy magqsadlar uchun
foydalaniladigan vosita sifatida ko‘radi. Buzg‘unchi g‘oyalar va inson buzg‘unchiligining axloqiy
muammolariga falsafiy nuqtai nazaridan yondashilganda, ularning jamiyatning ma’naviy
asoslari, inson qadriyatlari va axloqiy qoidalarga jiddiy ta’sir ko‘rsatishini alohida ta’kidlash
mumkin. Bu muammolar axloqiy me’yorlar, shaxs va jamiyat o‘rtasidagi munosabatlar hamda
inson mas’uliyati kabi masalalarda qayd etilgan. Buzgunchi g‘oyalar ko‘pincha axloqiy
relyativizm, ya’'ni har bir inson yoki jamiyatning o‘z qadriyatlari va qoidalariga ega ekanini
ta’kidlaydi. Bu, falsafiy nuqtai nazardan, universal axloq va umumiy gadriyatlar tushunchasiga
qarshi chiqadi. Axloqiy relyativizm buzg‘unchi g‘oyalarni himoya qilish uchun asos sifatida
qo‘llaniladi. Universal axloqiy me’yorlarning yo‘qligi yoki ularning inkor qilinishi insoniyatning
birlikka kelishi va hamjihatlikka erishishida jiddiy muammolarga sabab bo‘ladi[9.5].

Buzg'unchi g'oyalar umumiy axloqiy tamoyillarni, masalan, insoniylik, adolat va
shafqgatni inkor qiladi yoki zaiflashtiradi. Bu qadriyatlar inson va jamiyat o‘rtasidagi
munosabatlarning asosi hisoblanib, ularning inkor qilinishi ijtimoiy tuzilmalarni zaiflashtiradi.
Falsafiy tahlilda buzg‘unchi g'oyalar yaxshilik va yomonlikning aniq chegaralarini zaiflashtiradi.
Bu holatda axloqiy me’yorlar noaniq bo‘lib, shaxslar va guruhlar o'z manfaatlariga mos
keladigan axloqiy qoidalarni ilgari suradilar. Buzgunchi g'oyalar yaxshilik va yomonlik
tushunchalari o‘rtasidagi chegarani buzadi. Insonlar o‘z shaxsiy yoki guruh manfaatlari yo‘lida
yomonlikni yaxshilik sifatida qabul qila boshlaydilar. Bu jamiyatda yovuzlikning
normallashishiga olib keladi.

Shuningdek, buzg‘unchi g‘oyalar haqgiqatni subyektiv tushunishni targ'ib qiladi, ya'ni har
kim o‘zini haq deb hisoblashi mumkin. Bu haqiqat va yolg‘on, yaxshilik va yomonlik
tushunchalarini bir-biriga aralashtiradi va axloqiy me’yorlarning umumiy qabul qilinishiga

to‘sqinlik giladi. Buzg‘unchi g‘oyalar ko‘pincha insonlarni shaxsiy manfaatlarini birinchi o‘ringa
qo‘yishga undaydi va jamiyat yoki boshqa insonlar oldidagi ma'naviy javobgarlikni
zaiflashtiradi. Buzg‘unchi g'oyalar insonlarning shaxsiy manfaatlarini ustuvor qo‘yadi. Bu
egoizm va individualizmni kuchaytirib, insonlarning bir-biriga nisbatan javobgarligini
pasaytiradi. Jamiyatda axloqiy me’yorlar va javobgarlik tushunchalari yo‘qolishi
mumkin[10.472].

Buzg‘unchi g'oyalar inson ma’naviyatining asosini tashkil qiluvchi gadriyatlarni inkor
qiladi yoki ularni faqat shaxsiy manfaatga yo‘naltiradi. Bu, ayniqsa, yoshlar o‘rtasida ma’naviy
bo‘shlig va axloqiy me’yorlarga bo‘lgan ishonchning zaiflashishiga olib keladi. Buzg‘unchi
g'oyalar insonlarga zo‘ravonlik va buzg‘unchilikni qonuniy deb qabul gilishga yordam beradi.
Ular zo‘ravonlikni ma’lum bir axloqiy oqlov yoki maqgsadlar asosida asoslashga harakat qiladi.
Buzg‘unchi g'oyalar insonlarning zo‘ravonlikka moyilligini oshiradi va uni axloqiy jihatdan
oqlaydi. Bu yovuzlikni yaxshilikka erishish vositasi sifatida ko‘rsatadi, shuningdek, insonlar
o‘rtasidagi munosabatlarda nizolar va ziddiyatlarning kuchayishiga olib keladi. Zo‘ravonlikni
oqlash orqali buzg‘unchi g‘oyalar inson huquqglarini buzadi va jamiyatdagi insoniy qadriyatlarni
zaiflashtiradi. Buning natijasida inson qadr-qimmati va erkinliklari inkor qilinadi.

Buzg‘unchi g'oyalar inson ma’naviyatini zaiflashtiradi va jamiyatda ma’naviy inqirozga
olib keladi. Bu g'oyalar ma’naviy qadriyatlarni inkor etib, odamlarning axloqiy yo‘ldan
chetlashishiga olib keladi. Buzg‘unchi g‘oyalar insonlarni ma’naviy jihatdan zaiflashtiradi,
ularni yomonlik va zo‘ravonlikka moyil giladi. Ma’'naviy inqiroz jamiyatda boshqa qadriyatlar
va axloqiy qoidalarning ham buzilishiga olib keladi. Buzg‘unchi g‘oyalar insonlarni ma’naviy
nuqtai nazardan zaiflashtirib, ularni hayotning ma’nosi va maqgsadini yo‘qotishga undaydi. Bu
shaxsning ma’naviy tanazzuli va jamiyatdan chetlashishiga olib kelishi mumkin[11.708].

Xulosa. Buzg‘unchi g‘oyalar va inson buzg‘unchiligi axloqiy relyativizm, yaxshilik va
yomonlik tushunchalarining buzilishi, egoizm va zo‘ravonlikni qonuniylashtirish kabi
muammolar orqali jamiyatning axloqiy va ma’'naviy asoslarini zaiflashtiradi. Falsafiy nuqtai
nazardan, bu jarayonlar axloqiy inqirozga olib kelib, insoniyatning ma’naviy qadriyatlariga
zarar yetkazadi, shaxslar va jamiyat o‘rtasidagi munosabatlarni zaiflashtiradi.

Buzg‘unchi g'oyalar va faoliyat ijtimoiy, siyosiy va axloqiy muammolarni
chuqurlashtirib, jamiyatning barqarorligiga katta xavf tug‘diradi. Ularga garshi kurashish
uchun jamiyat barqaror axloqiy, siyosiy va madaniy qadriyatlar asosida ish tutishi va
radikalizmga garshi samarali choralar ko‘rishi zarur.

Buzg‘unchi g'oyalar jamiyat barqarorligiga jiddiy tahdid soladi. Ular ijtimoiy-siyosiy
tizimda beqarorlik, garama-qarshilik va ishonchsizlikni kuchaytiradi, davlat institutlari
faoliyatiga salbiy ta’sir ko‘rsatadi. Ayniqsa, mafkuraviy bo‘shliqg mavjud bo‘lgan jamiyatlarda
bunday g‘oyalar tez tarqaladi va keng ijtimoiy muammolarni keltirib chigaradi.

Buzg‘unchi g‘oyalarning ildizi ma’naviy-axloqiy inqiroz bilan bog'liq. Axloqiy qadriyatlar
susaygan, ma’rifat va tanqidiy fikrlash yetarli darajada shakllanmagan muhitda yot va radikal
g'oyalar inson ongiga oson singib boradi. Shu bois, ma'naviy tarbiyani kuchaytirish va axloqiy
immunitetni shakllantirish buzg‘unchi g‘oyalarga qarshi samarali vosita hisoblanadi.

Buzg‘unchi g‘oyalarga garshi kurash kompleks va tizimli yondashuvni talab qgiladi. Faqat
huquqiy yoki ma’'muriy choralar yetarli emas; ta’lim-tarbiya, ma’rifat, milliy va umuminsoniy
qadriyatlarga tayangan mafkuraviy ishlarni kuchaytirish muhimdir. [Imiy-falsafiy tahlil va

jamiyatning barcha qatlamlari ishtirokidagi ma’naviy siyosat barqaror taraqqiyotni
ta’'minlashga xizmat qiladi.

